ከአለም አቀፍ ጥበቃ ጋር የተያያዙ መብቶችዎ እና ግዴታዎችዎ
ይህ መረጃ የደረሰዎ የስደተኛ ሁኔታ እውቅና ስላገኙ ወይም ንዑስ ጥበቃ ስለተሰ ነው።
1. የመረጃ ሚስጥራዊነት መርህ
በትውልድ ሀገርዎ ላሉ ባለስልጣናት ወይም የህዝብ ተቋማት እርስዎ የስደተኛ ሁኔታ ስላገኙ ወይም ንዑስ ጥበቃ ስለተሰጠዎ  ምንም አይነት የሚያሳወቃቸው መረጃ በፍጹም አንሰጥም።
2. የመኖሪያ ካርድ እና የጄኔቫ የጉዞ ሰነድ
የመኖሪያ ካርድ ለማግኘት ለውጭ አገር ዜጎች ድርጅት ኃላፊ ማመልከቻ ያስገቡ እና 3 ፎቶግራፎችን ያካትቱለት፡፡ ከተሰጠበት ቀን ጀምሮ የመኖሪያ ካርዱ የሚሰራው -
· የስደተኛ ደረጃ ካገኙ ለ 3 ዓመታት ነው፤
· ንዑስ ጥበቃ ካገኙ ለ 2 ዓመታት ነው፡፡
የስደተኛ ሁኔታ ካገኙ የጉዞ ሰነድ (በጄኔቫ ኮንቬንሽን የጄኔቫ የጉዞ ሰነድ የተባለ)  የማግኘት መብት አሎት፡፡ ይህ ከተሰጠበት ቀን ጀምሮ ለ2 ዓመታት ያገለግላል፡፡ እሱን ለማግኘት ማመልከቻ ማስገባት አለብዎት፡፡ ንዑስ ጥበቃ ካገኙ የጄኔቫ የጉዞ ሰነድ የማግኘት መብት የሎትም።
የመኖሪያ ካርዶችን እና የጄኔቫ የጉዞ ሰነዶችን መስጠት እና መቀየር የሚከናወነው በውጭ አገር ዜጎች ጉዳይ ድርጅት ኃላፊ ነው፡፡ አዲስ ሰነድ ለማግኘት ወይም ለመቀየር (ማሳደስ) በፈለጉ ቁጥር ማመልከቻ ከነፎቶግራፎችን ማስገባት  አለቦት፡፡
የመኖሪያ ካርድዎ ወይም የጄኔቫ የጉዞ ሰነድዎ የሚቆይበት ጊዜ ካለፈ፤ አዲስ ሰነዶችን ለማግኘት ወይም ለመቀየር (ማሳደስ) ማመልከቻ ማቅረብ አለብዎ፡፡
በተጨማሪም፣ የጄኔቫ የጉዞ ሰነድ በሚከተሉት የሆኑ ወቅቶች መቀየር አለበት፡-
· በውስጡ ያለው መረጃዎ የተቀየረ ከሆነ፤
· ለመጠቀም አስቸጋሪ በሆነ መጠን የተጎዳ ከሆነ፤
· የሚጠቀመውን ሰው ማንነት ለማወቅ አስቸጋሪ የሚያደርጉ ሁኔታዎች የተፈጠሩ ከሆኑ።
የመኖሪያ ካርዱ ወይም የጄኔቫ የጉዞ ሰነድ ከጠፋብዎት፣  በ3 ቀናት ውስጥ ለውጭ አገር ዜጎች ጉዳይ ድርጅት ኃላፊ ማሳወቅ አለብዎ። በዚህ ሁኔታ፣ አዲስ ሰነዶችን ይሰጥዎታል፡፡ ሰነድዎ ከተገኘ እና ቀደም ሲል በእሱ ቦታ አዲስ ከተቀበሉ፣  የተገኘውን አሮጌ ሰነድ ለውጭ አገር ዜጎች ጉዳይ ድርጅት ኃላፊ ወዲያውኑ መመለስ አለበት።
እንዲሁም ለውጭ አገር ዜጋ የሚሰጡት የፖላንድ የጉዞ ሰነድ ወይም ጊዜያዊ የፖላንድ የጉዞ ሰነድ ማመልከት ይችላሉ፡፡ እነሱን የመስጠት ሂደት እና ደንቦች በታህሳስ 12 ቀን 2013 የወጣ በውጭ አገር ዜጎች አዋጅ ላይ ተገልጸዋል፡፡
3. በመዋሃድ እርዳታ
ከፖላንድ ማኅበረሰብ ጋር እንዲዋህዱ ሂደት ለመደገፍ የአውራጃ ገዢ ወይም የከተማው ካንቲባ እገዛ ሊሰጡዎ ይችላሉ፡፡ የመዋሃድ እርዳታ እንለዋለን፡፡ አሰራሩ እና ደንቦቹ በመጋቢት 12 ቀን 2004 የወጣ ስለማኅበራዊ ዕርዳታ አዋጅ ውስጥ ይገኛሉ።  እንዲህን ዓይነት እርዳታ  እስከ 12 ወራት ጊዜ ድረስ መቀበል ይችላሉ፡፡ 
ለዓቅመ አዳም (ሔዋን) ያልደረሱ እና በፖላንድ ሕጋዊ ተወካይ የሌላቸው ልጆች የመዋሃድ እርዳታ የአውራጃ ገዢ ወይም የከተማ ካንቲባ ይሰጣቸዋል።
የመዋሃድ እርዳታውን ለመቀበል ተገቢውን ማመልከቻ ማስገባት ያስፈልጋል፡፡ ለአውራጃ የቤተሰብ እርዳታ ማእከል (powiatowe centrum pomocy rodzinie PCPR) ወይም ተግባሩን ለሚፈጽመው ሌላ ማእከል ማስገባት አለቦት፡፡ ማመልከቻዎን በሚኖሩበት ሰፈር እንዲያስገቡ ያስታውሱ፡፡ ማመልከቻውን ለማስገባት የስደተኛ ሁኔታ እውቅና ያገኙ ወይም ንዑስ ጥበቃ የተሰጡ የሚለውን ውሳኔ ከተቀበሉ 60 ቀናት አለዎት፡፡ የስደተኛ ሁኔታ ወይም ንዑስ ጥበቃ ለእርስዎ ከነቤተሰብዎ አባላት ጋር ከሰጠን  የመዋሃድ እርዳታ ማመልከቻዎ ይሸፍናቸዋል።
የመዋሃድ እርዳታ ለማግኘት ማመልከቻ ለማስገባት የመኖሪያ ካርዱን እስኪቀበሉ ድረስ መጠበቅ የሎትም፡፡ የስደተኛ ሁኔታ እውቅና ስላገኙ ወይም ንዑስ ጥበቃ ስለተሰጠዎት የውሳኔ ቅጂ ማካተት እንዳይረሱ። የመኖሪያ ካርዱንም ሆነ የጄኔቫም የጉዞ ሰነዱን ከተቀበሉም በኋላ ቅጂዎቹን ከተቀረበው ማመልከቻው ጋር አያይዘው ያስገቡ።
ከመዋሃድ እርዳታ የሚከተሉትን ሊቀበሉ ይችላሉ - 
· የገንዘብ ጥቅሞች፤
· የጤና ኢንሹራንስ መዋጮ ክፍያ፤
· ከማኅበራዊ ሰራተኛ ድጋፍ፤
· ስነ ልቦናዊ፣ ሕጋዊ እና የቤተሰብ ጨምሮ ልዩ ልዩ ምክር፤
· ከሌሎች ተቋማት ጋር በሚደረጉ ግንኙነት የመረጃ አቅርቦት እና ድጋፍ፤
· የእርስዎን መዋሃድ ሂደት የሚደግፉ ሌሎች እንቅስቃሴዎች።
ባለቤትዎ የፖላንድ ዜጋ ከሆነ የመዋሃድ እርዳታ ሊያገኙ አይችሉም።
በአስቸጋሪ የህይወት ሁኔታ ውስጥ ከሆኑ እና ተገቢውን መስፈርት ካሟሉ እርስዎ ልክ እንደ ማንኛውም የፖላንድ ዜጋ  ማኅበራዊ ዕርዳታ የገንዘብ ወይም ከገንዘብ ሌላ ጥቅማ ጥቅሞች ሊጠቅም ይችላል፡፡ ለምሳሌ ያህል ወቅታዊ ጥቅማጥቅሞችን፣ ልዩ ዓላማ ጥቅማጥቅሞችን፣ መጠለያ ወይም ምግብ ሊቀበሉ ይችላሉ፡፡ ለዝርዝር መረጃ፣ በሚኖሩበት ቦታ የሚገኘው የማኅበራዊ እርዳታ ማእከል ሄደው ይጠይቁ፡፡ 
እርስዎ ለመቀበል ስለሚችሉ እርዳታ ተጨማሪ መረጃ በቤተሰብ እና ማኅበራዊ ፖሊሲ ሚኒስቴር ድረ-ገጽ ላይ ማግኘት ይቻላል፡
https://www.gov.pl/web/rodzina/pomoc-spoleczna-dla-cudzoziemcow-na-jakie-wsparcie-w-polsce-moga-liczyc
4. ሌሎች መብቶች እና ግዴታዎች
እርስዎ በውጭ አገር ዜጎች ማዕከል ውስጥ የሚኖሩ ከሆነ የስደተኛ ሁኔታ እውቅና ስላገኙ ወይም ንዑስ ጥበቃ ስለተሰጠዎ የመጨረሻ ውሳኔ ከደረሰዎት ቀን ጀምሮ ለተጨማሪ 2 ወራት ብቻ እዚያ መቆየት ይችላሉ፡፡ ከዚህ ጊዜ በኋላ ከማዕከሉ መውጣት አለብዎት::
እርስዎ ልክ እንደ ለተወሰነ ጊዜ በፖላንድ የመኖሪያ ፈቃድ የተሰጣቸው የውጭ አገር ዜጎች ተመሳሳይ መብቶች አሎት፡፡ እነዚህን መብቶች የመስጠት ሂደት በተለዩ ደንቦች ውስጥ ተገልጸዋል።  እነዚህ መብቶች ከፖላንድ ዜጎች መብቶች ተመሳሳይ (ከመምረጥ መብት በስተቀር)  ናቸው:: ከነሱ መካከል የሚከተሉት አሉ፡-
· የትምህርት ተደራሽነት መብት፤
· የሥራ ገበያ ተደራሽነት መብት፤
· ከሥራ አጥነት ጥበቃ የማግኘት መብት፤
· ኢኮኖሚያዊ እንቅስቃሴዎችን በነፃነት የማድረግ መብት፤
· የማኅበራዊ እርዳታ ጥቅማ ጥቅሞችን እና የቤተሰብ ጥቅሞችን የማግኘት መብት፤
· ማኅበራዊ ጡረታ የማግኘት መብት፤
· ከመንግሥት ገንዘብ የሚተዳደር የጤና እንክብካቤ ጥቅማ ጥቅሞች የማግኘት መብት።
5. የስደተኛ ሁኔታ ውሳኔ ወይም ንዑስ ጥበቃ ውሳኔ ስለመሻር እና ማስቀር
በሕግ በተገለጹት ሁኔታዎች የስደተኛ ሁኔታ ወይም ንዑስ ጥበቃ  ሊሻር ይችላል፡፡ በዚህ ጉዳይ ላይ ከመጨረሻ ውሳኔ በፊት በድንበር መከላከያ፣ በፖሊስ ወይም በውስጣዊ ድህንነት ኤጀንሲ ማመልከቻ ልዪ ችሎት ይደረጋል። የስደተኛ ሁኔታ ወይም ንዑስ ጥበቃ የሚሻረበት አሰራር እና ደንቦች በፖላንድ ሪፐብሊክ ግዛት ውስጥ ለውጭ አገር ዜጎች ዓለም አቀፍ ጥበቃ ስለመስጠት በሰኔ 13 ቀን 2003 የወጣ አዋጅ ተደንግጓሉ፡፡
የስደተኛ ሁኔታዎ ወይም ንዑስ ጥበቃዎ ከተሻረ በኋላ ሰነዶችዎን (የመኖሪያ ካርድ እና የጄኔቫ የጉዞ ሰነድ) ወደ የውጭ አገር ዜጎች ድርጅት ኃላፊ የመመለስ ግዴታ አለቦት፡፡ በዚህ ጉዳይ ላይ የመጨረሻውን ውሳኔ ከተቀበሉ በኋላ ወዲያውኑ ከ14 ቀናት በማይበልጥ ጊዜ ውስጥ ይህን ማድረግ አለቦት፡፡
የፖላንድ ዜግነት ካገኙበት ቀን ጀምሮ፤ የስደተኛ ሁኔታ ወይም የንዑስ ጥበቃ የመስጠትዎን ውሳኔ በሕግ አገልግሎት ጊዜው ያበቃል።
6. ተገዶ ላለመመለስ የሚደረግ ጥበቃ
የፖላንድ ባለስልጣናት እርስዎን ፖላንድን ለቀው እንዲወጡ የሚያስገድድ ውሳኔ ሊሰጡዎ አይችሉም፡፡ ይህ ሊከሰት የሚችለው አስቀድሞ የስደተኛ ሁኔታዎ ውሳኔ ወይም ንዑስ ጥበቃዎ ውሳኔ ከተሻረ ብቻ ነው።
የስደተኛ ሁኔታ ወይም ንዑስ ጥበቃ ውሳኔ ሳይሻር እርስዎን ፖላንድን ለቀው እንዲወጡ ወይም ሊያባረሩዎ የሚያስችሉ ወቅቶች የሚከተሉት ናቸው፡-
· የማባረርዎ ምክንያቶች ከመንግሥት ደህንነት ወይም ከህዝባዊ ስርዓት ጋር የተያያዙ ከሆኑ፤
· በፖላንድ ደህንነት ላይ ስጋት እንደሚፈጥሩ ለማመን ምክንያቶች ካሉ፤
· ለኅብረተሰብ አስጊ የመሆንዎ የተወስኑ ምክንያቶች ካሉ በተለይም ከባድ ወንጀል በመፈጸምዎ ምክንያት በመጨረሻ ፍርድ ከተከሰሱ።
እነዚህ ልዩ ልዪ ሁኔታዎች በ1951 የጄኔቫ ኮንቬንሽን አንቀጽ 32(1) እና አንቀጽ 33(2) ላይ ተደንግጓል፡፡ በዚህ ሁኔታ እርስዎ የመኖሪያ ካርዱን ለድንበር ጠባቂው የመመለስ ግዴታ አለብዎት።

